
Memorandwm Cydsyniad Deddfwriaethol ar gyfer y Bil Tybaco a Fêps
Datganiad Safbwynt

Ar 24 Ionawr 2025, ymatebodd Safonau Masnach Cymru i'r ymgynghoriad uchod ar y Bil Tybaco a Fêps.  Yn yr ymateb hwnnw, nododd Safonau Masnach Cymru, mewn perthynas â'r cwestiwn cyntaf a ofynnwyd:
“Byddai'r mesur yn creu system oedran dwy haen ar gyfer tybaco lle byddai rhywun a anwyd yn 2008 yn gallu prynu cynnyrch tybaco yn gyfreithlon ond ni fyddai rhywun a anwyd yn 2009 yn gallu gwneud hynny. Mae cael system oedran dwy haen yn golygu y gallai pobl ifanc barhau i gael sigaréts gan ffrindiau hŷn neu aelodau o'r teulu sy'n ysmygu ac, mae'n annhebygol y byddai unrhyw bartïon yn rhoi gwybod i’r awdurdodau, gan y byddai'r ddau yn wynebu canlyniadau cyfreithiol wrth wneud hynny. 

Nid ydym yn credu ei fod yn realistig credu, yn y dyfodol, y byddai oedolion 30, 40, neu 50 oed sy'n prynu cynnyrch tybaco yn cael eu herio am eu hoedran ac yn gorfod profi eu bod wedi cael eu geni cyn Ionawr 2009.

Nid yw'r mesurau yn cynnwys strategaeth ar gyfer delio â'r effaith y byddai'r ddeddfwriaeth hon yn ei chael ar y farchnad tybaco / fêps anghyfreithlon.

Er gwaethaf manteision y mesur, mae angen gofyn cwestiynau ynghylch ai polisi rheoli tybaco sy'n mabwysiadu dull gwaharddiadol ymosodol tuag at ddefnyddwyr yw'r ffordd fwyaf effeithiol o gyflawni dyfodol heb dybaco. Mae angen i Lywodraeth Cymru archwilio'n fanwl y rhesymau pam y bu'r mesur iechyd hwn yn aflwyddiannus yn Seland Newydd a chael ei ddiddymu ym mis Chwefror 2024, er gwaethaf derbyn cefnogaeth gan academyddion, clinigwyr, cymunedau lleol a'r cyhoedd yn gyffredinol".

Ers ei gyflwyno, tynnwyd ein sylw at y ffaith y gallai fod rhywfaint o ddryswch ynglŷn â'n safbwynt ni yn y mater hwn.
Bwriad y Datganiad Sefyllfa hwn, felly, yw egluro safbwynt Safonau Masnach Cymru mewn perthynas â'r ymateb a roddwyd i Gwestiwn 1 o'n cyflwyniad gwreiddiol.  
Mae Safonau Masnach Cymru wedi cael sicrwydd o’r briff a roddwyd gan yr Arglwydd Bichard a Wendy Martin o’r Safonau Masnach Cenedlaethol i Bwyllgor Biliau Tŷ’r Cyffredin ac mae'n dymuno ei wneud yn glir ein bod yn cefnogi'n llwyr ddarpariaethau oedran gwerthu yn y Bil, ac yn benodol, y ddarpariaeth i'w gwneud hi'n anghyfreithlon gwerthu tybaco i unrhyw un a anwyd ar neu ar ôl 1 Ionawr 2009.  Hoffwn ei wneud yn hollol glir nad ydym yn nodi mewn unrhyw ffordd yn ein hymateb ein bod, fel sefydliad, yn erbyn y Bil hwn yn dod yn statud.

